
INTERNACIONAL

Un mundo varado na crise

Description

Os vaticinios para 0 ano entrante non poden obviar a persistencia da crise econémica global, fenédmeno de gran calado
gue pasenifiamente estd a acelerar a transformacion da realidade xeoestratéxica mundial, acentuando as transferencias de
poder e a irrupcién de novos equilibrios.

Os vaticinios para 0 ano entrante non poden obviar a persistencia da crise econdmica global, fendmeno de gran calado
gue pasenifiamente esta a acelerar a transformacion da realidade xeoestratéxica mundial, acentuando as transferencias de
poder e a irrupcion de novos equilibrios.

En efecto, no econémico, o ano 2013 sera continuidade do precedente, con melloras quizais apenas perceptibles: os
paises ricos e desenvolvidos seguiran inmersos no estancamento ou case; 0s paises emerxentes, pola contra, poden
experimentar novos avances que repercutiran nun reducido alivio das cifras do crecemento global. En paralelo, a
activacion de novos fluxos de relacién circundando ao mundo desenvolvido, entre paises de América Latina e Asia, de
Africa ao Medio Oriente, etcétera, irdn conformando unha realidade nova, con dindmicas xenuinas que tarde ou cedo
trasladaran o seu impacto as reticentes e anquilosadas estruturas do sistema econémico e financeiro global obrigando a
unha actualizacion das correlacions de forzas. Asi mesmo, o incremento das medidas de proteccionismo comercial e
econémico poderian ter como efecto inmediato unha aceleracion dos procesos de integracion econémica a nivel rexional
nos espazos do mundo en desenvolvemento.

O xadrez iraniano

¢ Conflitos armados? A espera dun desenlace, que poderia estar proximo, da crise siria, os focos privilexiados de conflito
nos remiten especialmente & Africa do Oeste, onde se anuncia unha guerra pola liberacién do Norte de Mali dos seus
ocupantes con visos de recuperar a integridade territorial desta republica. A segunda fronte, mais acompafiada, apunta
novamente cara Oriente Medio, onde a tensién entre Iran e a alianza Estados Unidos-Israel, empefiados a toda costa en
impedir que a republica islamica se converta na décima potencia nuclear, aventura un segundo semestre ateigado de
perigos. O primeiro dos conflitos indicados achéganos un escenario convulso pero limitado a un entorno rexionalmente ben
acoutado. O segundo, pola contra, poderia ter consecuencias importantes no mercado do petréleo e sobre o prezo do
barril, alén de activar as tensions estratéxicas entre 0s principais actores do sistema global.

Un terceiro escenario, mais comedido, apunta a Asia-Pacifico, con China no epicentro das tensions con Xapon e varios
dos paises da ASEAN (Asociaciéon de Nacidns do Sueste Asiatico, siglas en inglés) por mor dos diferendos territoriais nos
mares de China oriental e meridional. O novo liderado chinés, con Xi Jinping & fronte, poderia verse tentado de promover
xestos dunha maior contundencia para reafirmarse no poder e calibrar o compromiso de Washington coas reivindicaciéns
doutros paises da zona que agora erguen a stia voz con mais empefio. O aumento das rivalidades entre China e Xapo6n e
tamén con Filipinas ou Vietnam poderian igualmente moderarse dando impulso aos procesos de integracién econémica.
Esa tactica, a privilexiada por China ata 0 momento, seica impera a vista do inicio formal de negociacions sobre unha zona
libre de comercio en Asia oriental cunha primeira rolda de encontros que se inician neste xaneiro.

Haberia que encontrar medios e vias para asegurar rumbos seguros de paz e dialogo. Na evolucién do mais delicado dos
conflitos indicados, o de Iran, poderia influir a saida de escena de Mahmud Ahmadinejad que en xufio proximo concluira o
seu segundo e derradeiro mandato, abrindo camifio a unha nova negociacion sobre os dereitos e deberes de Iran en
materia nuclear e sobre o lugar de Teheran nos esquemas de seguridade dunha rexiéon que reclama soluciéns para
contenciosos interminables como o palestino que o pasado 29 de novembro recibiu o inequivoco respaldo da ONU para
establecer un capitulo novo nese longo camifio iniciado hai sesenta e cinco anos cando outra ONU, moito mais reducida
—apenas 57 membros fronte aos 193 actuais- instituiu a particién de Palestina en dous estados. Tel Aviv ten a palabra, se
ben acostuma a falar con politicas de feitos consumados que afastan a posibilidade de lograr acordos.

Segundas oportunidades e novos liderados

Segundas oportunidades (de Estados Unidos a Venezuela) e novos liderados (de México a Xapén pasando por Corea do
Sur) vaticinan novas estratexias nacionais en actores significativos do escenario global. O presidente Obama tera no seu
segundo mandato a ocasién de encarar asuntos pendentes, tanto internos como externos. ¢Atreverase a abrir un novo
capitulo con Cuba? Pola contra, Pefia Nieto simboliza o regreso dun PRI (Partido Revolucionario Institucional) que esperta
enormes desconfianzas en amplos sectores da sociedade mexicana. Shinzo Abe, en Tokio, debe encarar a dificil
normalizacion das relacions co xigante chinés. No norte de Africa, a evolucion de Exipto sera determinante para completar
o diagnostico da primavera arabe e testar a conciliaciéon entre democracia e islamismo.

¢E Europa? O cumulo de tensiéns acumuladas como consecuencia da estratexia desefiada en Bruxelas para sair da crise,
apostando sen ambaxes polo sacrificio dun dos seus sinais de identidade mais prezados, o estado de benestar, augura
desencontros importantes coa Alemafia de Angela Merkel, principal baluarte dunhas politicas de austeridade que elevan as
cifras da pobreza e o0 desasosego ata niveis criticos.

Coa UE pendente de si mesma, a relacion Estados Unidos-China gafiara dimension global. A competicion entre
Washington e Beijing afondar& os inevitables conflitos de intereses a pesar da paralela importancia dos seus vinculos
econdmicos e o esforzo por sinalar areas de interese comuin que amortezan a natural pugna entre a potencia establecida,
pero en declive, e a ascendente.

A pobreza, & sta sorte

As portas de 2015, os Obxectivos de Desenvolvemento do Milenio, concibidos pola ONU en 2000 para propiciar un salto
elemental en indicadores basicos da calidade de vida dos millons de persoas menos favorecidas, estan mais caidos no
esquecemento ca nunca. Féra de axenda, cun G20 instalado na preocupacion polo saneamento do sistema financeiro
global pero sen arbitrar medidas serias contra paraisos fiscais que seguen gozando dunha excelente salide ata en Europa,
0S numeros gafan importancia fronte as persoas. Semellante tendencia, lonxe de reiterar a ausencia de opcions fronte ao
estado e rumbo actual, activard as vagas de contestacién en busca dun novo horizonte. Falta fai.

